
“5-SIMFONIYA” 

hám  social gumanitar pánleri kafedirası”, “Kórkem ónertanıw” qánigeligi 

    

Annotaciya: Bul maqalada Lyudvig Van Betxoven tárepinen jazılǵan 5-

simfoniyanın dóreliwi, onıń dúzilisi haqqında maǵlıwmat berilgen. Bunan basqa usı 

simfoniyanıń 2024-jılı 11-dekabrde Nókis qániygelestirilgen mádeniyat mektebinde 

qalay atqarılǵanlıǵı tuwralı aytıp ótilgen. 

Tayanısh túsinikler: muzika, mádeniyat, simfoniya, orkestr, dirijyor. 

Аннотация: В этой статье представлена информация о структуре и 

музыкальном составе 5-й симфонии Людвига ван Бетховена, а также описано 

исполнение этой симфонии, которое состоялось 11 декабря 2024 года в 

Специализированной школе культуры в Нукусе. 

Базовые понятия: музыка, культура, симфония, оркестр, дирижёр. 

Abstract: This article provides information about the structure and musical 

composition of Ludwig van Beethoven's 5th Symphony, and describes the performance 

of this symphony, which took place on December 11, 2024, at the Specialized School 

of Culture in Nukus. 

Basic concepts: music, culture, symphony, orchestra, conductor. 

Lyudvig Van Betxovenniń 5-simfoniyası kompozitordıń dóretiwshiliginde hám 

dunya muzıka mádeniyatında úlken jetiskenlikke erisken shıǵarmalarınıń biri bolıp 

tabıladı. Bul simfoniyanı kompozitor 1804-1808-jıllar aralıǵında Tomir qalasında 

jazǵan bolıp, sol waqıtları óziniń esitiw qábilyetin joǵalıtqan edi. 1808-jılı 22-dekabrde 

Vena qalasındaǵı an der Wien teatrında ózi dirijyorlıq qılǵan Betxoven shıǵarmalarınıń 

premerası bolǵan koncert bolıp ótdi. Baǵdarlamadaǵı eki simfoniyanıń sanları 

ózgertirildi, besinshi simfoniya 6 sanı menen al altınshı simfoniya 5 sanı menen jazılıp 

qoyıladı. Koncert tómendegi namalardan ibarat bolǵan:  

1. simfoniya №6 F-dur baǵdarlamada “Awıl turmısı eslewleri” dep 

belgilengen. 

2. Aria “Ey satqın” («Ah, perfido») Op.65; 

3. C-dur messasınan Kyriye hám Gloriya bólimler 

4. Orkestr hám fortepiano ushın 4-konsert. 

Tánepis 

5. c-moll besinshi simfoniya baǵdarlamada “ullı simfoniya” atı menen 

berilgen. 

6. C-dur messasınan Sanctus hám Benedictus bólimleri. 

7. Xoral fantaziyası. 

Premera joqarı jetiskenlike erispedi. Koncert tórt saat dawam etdi - 18:30 dan 

22:30 ǵa shekem. Shıǵarmalardı shertip tayarlanıw júda az bolǵan, eń sońǵı “Xoral 

fantaziyası” nomerin shertip atırǵanda atqarıwshılar kóp qateliklerge jol qoydı. 

Nátiyjede olar shıǵarmanı qaytadan baslawǵa májbúr boladı hám koncert waqıttı 

sozılıp ketedi.  

Bextovenniń 5-simfoniyası 4 bólimnen ibarat: 

 1-qism: Allegro con brio (c-moll) 

 2-qism: Andante con moto (As-dur) 

 3-qism: Allegro (c-moll) 

 4-qism: Allegro (C-dur) 

Simfoniyanıń basında “ta-ta-ta-taaa” dep atalatuǵın motiv, muzıka tariyxında eń 

ataqlı hám belgili motivlerdiń biri bolıp tabıladı. Bul motiv pútkil shıǵarma dawamında 

kóp márte qollanılıp, hár bir bólimde qayta rawajlandırıladı. Kóplegen muzıka 

sıńshıları simfoniyada kompozitor ómirdegi qarsılıqlar hám olardı jeńiw arqalı 

erisilgen jeńisdi jaqsı kórsete alǵan degen pikirdi alǵa súredi.  

qánigelestirilgen mádeniyat mektebinde docent, dirijyor P.Tnıbaev basshılıǵında 

Ózbekstan mámleketlik konservatoriyası Nókis filialı student jaslarınan dúzilgen 

simfonıyalıq orkestr tárepinen joqarı dárejede atqarıldı. Ilaj filialımızda                              

3-basqıshda oqıp atırǵan G.Dáwletbaeva tárepinen alıp barılıp, filialımız direktorı 

R.Allanbaev kiris sózleri menen ashıp berildi. R.Allanbaev óz ózinde docent, dirijyor 

P.Tnıbaevtıń filialdaǵı iskerligi dawamında erisken jetiskenlikleri haqqında aytıp ótti. 

Orkestr tárepinen atqarılǵan janlı nama bárshemizdi tolqınlandırıp, bizdi haqıyqıy 

simfoniya dúnyasına alıp kirdi. Koncert juwmaǵında P.Tnıbaev basshılıǵında orkestr 

tárepinen simfoniyanıń atqarılıwına kóplegen ústazlarımız, keshe miymanları 

tárepinen ózleriniń jıllı pikirleri bildirildi. 5-simfoniyanıń atqarılıwı arqalı zaldaǵı 

tamashagóyler kompozitordıń ishki dunyasın, sezimlerin, basınan keshirgen 

qıyınshılıqların kóz aldına keltire aldı desek qátelespegen bolamız. Biz, ustazımız 

P.Tnıbaevqa hám orkestr jámátine dóretiwshilik jumıslarında talmas kúsh-ǵayrat, 

bunnanda kóbirek jetiskenliklerge erisiwin tilep qalamız. 

